
ԱՄՓՈՓԱԹԵՐԹ
««ԳՈՒՅՔԻ ՆԿԱՏՄԱՄԲ ԻՐԱՎՈՒՆՔՆԵՐԻ ՊԵՏԱԿԱՆ ԳՐԱՆՑՄԱՆ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՕՐԵՆՔԻ ՆԱԽԱԳԾԻ

	1. ՀՀ վարչապետի աշխատակազմի քաղաքացիական ծառայության գրասենյակ
	27.08.2025 թ.

	2. 
	N 42/45.6/28017-2025

	  Հայտնում ենք, որ «Գույքի նկատմամբ իրավունքների պետական գրանցման մասին» օրենքում փոփոխություններ կատարելու մասին» օրենքի նախագծի վերաբերյալ առաջարկություններ և դիտողություններ չկան։
	Ընդունվել է:

	3. ՀՀ ֆինանսների նախարարություն
	10.09.2025 թ.

	4. 
	N 01/9-1/19984-2025

	   Օրենքի նախագծի 1-ին հոդվածով առաջարկվում է «Գույքի նկատմամբ իրավունքների պետական գրանցման մասին» 1999 թվականի ապրիլի 14-ի ՀՕ-295 օրենքի (այսուհետ՝ Օրենք) 2-րդ հոդվածի նախավերջին չհամարակալված պարբերությամբ նախատեսված սպասարկման կենտրոնների փոխարեն ստեղծել խորհրդատվական կենտրոններ՝ անշարժ գույքի պետական ռեգիստրի կառուցվածքային ստորաբաժանում, ինչպես նաև ավելացնել Կոմիտեի կողմից իրականացվող գործառույթների և ընթացակարգերի վերաբերյալ խորհրդատվությունների և պարզաբանումների տրամադրման գործառույթ:
   Որոշման նախագծի 1-ին կետի 1-ին ենթակետով առաջարկվում է Կադաստրի կոմիտեի կառուցվածքում կատարել կառուցվածքային փոփոխություններ` Կոմիտեի սպասարկման գրասենյակները փոխարինել խորհրդատվական կենտրոններով:
   Նախագծերին կից ներկայացված հիմնավորումից ենթադրվում է հետևյալը՝ չնայած այն հանգամանքին, որ խորհրդատվական կենտրոնները սկզբնական շրջանում իրականացնելու են դիմումների ընդունման գործառույթ ևս, սակայն վերջիններիս կարգավիճակն ու գործառույթները՝ որպես վերջնական արդյունք, իրապես տարբերվելու է սպասարկման գրասենյակների գործառույթներից: Ի տարբերություն սպասարկման գրասենյակների, որի հիմնական նպատակը դիմումների ընդունումն է, խորհրդատվական կենտրոնների հիմնական նպատակը Կոմիտեի կողմից իրականացվող գործառույթների և ընթացակարգերի վերաբերյալ քաղաքացիներին խորհրդատվության և պարզաբանումների տրամադրումն է:
   Նախագծերի և դրանց կից ներկայացված հիմնավորումից հետևում է, որ կառուցվածքային փոփոխությունների արդյունքում սպասարկման գրասենյակների գործունեությունը դադարեցվելու է և փոխարենը ստեղծվելու են խորհրդատվական կենտրոններ, ապա սպասարկման գրասենյակները միացվելու են խորհրդատվական կենտրոններին: Միաժամանակ, Որոշման նախագծի անցումային դրույթներով միացման համար սահմանվել է եռամսյա ժամկետ:
   Այսինքն՝ սպասարկման գրասենյակները և խորհրդատվական կենտրոնները Որոշման նախագծի ուժի մեջ մտնելուց հետո՝ երեք ամիս, գործելու են զուգահեռ: Սակայն, այդ ժամանակահատվածում երկու կառուցվածքների կողմից, ըստ էության, իրականացվելու է նույն գործառույթը, հետևապես առաջարկում ենք խորհրդատվական կենտրոնների ստեղծմամբ դադարեցնել սպասարկման գրասենյակների գործունեությունը։
	Չի ընդունվել։
   Որոշման նախագծով նախատեսվող եռամսյա զուգահեռ գործառնությունը սահմանվում է որպես անցումային փուլ՝ կառուցվածքային փոփոխություններից բխող աշխատանքների հնարավորինս համակարգված իրականացումն ապահովելու և ընթացիկ գործընթացները կոլապսի չենթարկելու նպատակով։

	5. ՀՀ արդարադատության նախարարություն
	15.09.2025 թ.

	6. 
	N /30,2/40516-2025

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
««Գույքի նկատմամբ իրավունքների պետական գրանցման մասին» օրենքում փոփոխություններ կատարելու մասին» օրենքի նախագծի վերաբերյալ

1. ««Գույքի նկատմամբ իրավունքների պետական գրանցման մասին» օրենքում փոփոխություններ կատարելու մասին» օրենքի նախագծի 2-րդ և 4-6-րդ հոդվածներով նախատեսվում է «սպասարկման գրասենյակ» բառերը փոխարինել «խորհրդատվական կենտրոն» բառերով։ Այս առումով գտնում ենք, որ անհրաժեշտ է վերոնշյալ նախագծով նախատեսել դրույթ, որի համաձայն «Գույքի նկատմամբ իրավունքների պետական գրանցման մասին» օրենքի 26․1 հոդվածի 3-րդ մասում ևս «սպասարկման գրասենյակ» բառերը կփոխարինվեն «խորհրդատվական կենտրոն» բառերով։
	





Չի ընդունվել։
   Հաշվի առնելով այն հանգամանքը, որ «Գույքի նկատմամբ իրավունքների պետական գրանցման մասին» օրենքի 26․1-ին հոդվածի 3-րդ մասում խոսքը վերաբերում է ՀՀ կառավարության 2016 թվականի հոկտեմբերի 27-ի N 1109-Ն որոշմամբ լիազորած օպերատորների սպասարկման գրասենյակներին, այլ ոչ թե Կադաստրի կոմիտեի սպասարկման գրասենյակներին։

	2. ««Գույքի նկատմամբ իրավունքների պետական գրանցման մասին» օրենքում փոփոխություններ կատարելու մասին» օրենքի նախագծի 6-րդ հոդվածում անհրաժեշտ է «հոդվածում» բառը փոխարինել «հոդվածի» բառով։
	Ընդունվել է:
Նախագծում կատարվել է համապատասխան փոփոխություն:

	3. Նկատի ունենալով, որ «Գույքի նկատմամբ իրավունքների պետական գրանցման մասին» օրենքում փոփոխություններ կատարելու մասին օրենքի նախագծի 7-րդ հոդվածի համաձայն սույն օրենքն  ուժի մեջ է մտնում 2026 թվականի ապրիլի 1-ից, իսկ «Հայաստանի Հանրապետության վարչապետի 2018 թվականի հունիսի 11-ի N 749-Լ որոշման մեջ փոփոխություններ ու լրացումներ կատարելու մասին» Հայաստանի Հանրապետության վարչապետի որոշման նախագծի 5-րդ կետի համաձայն սույն որոշումն ուժի մեջ է  մտնում 2026 թվականի հունվարի 1-ից, գտնում ենք, որ «Հայաստանի Հանրապետության վարչապետի 2018 թվականի հունիսի 11-ի N 749-Լ որոշման մեջ փոփոխություններ ու լրացումներ կատարելու մասին» Հայաստանի Հանրապետության վարչապետի որոշման նախագծի 5-րդ կետով նախատեսված ժամկետները ենթակա են վերանայման, քանի որ վերոնշյալ նախագծով նախատեսվող փոփոխությունները բխում են «Գույքի նկատմամբ իրավունքների պետական գրանցման մասին» օրենքում փոփոխություններ կատարելու մասին օրենքի նախագծից և կարող են ուժի մեջ մտնել միայն վերջինիս ուժի մեջ մտնելու հետ միաժամանակ կամ դրանից հետո։
	Չի ընդունվել։
   Հիմք ընդունելով այն հանգամանքը, որ «ՀՀ վարչապետի 2018 թվականի հունիսի 11-ի N 749-Լ որոշման մեջ փոփոխություններ և լրացումներ կատարելու մասին» ՀՀ վարչապետի որոշման նախագծի ընդունումն ուղղակիորեն պայմանավորված չէ ««Գույքի նկատմամբ իրավունքների պետական գրանցման մասին» օրենքում փոփոխություններ կատարելու մասին» օրենքի նախագծի ընդունմամբ։





